
ITZAURREA

Ifior ez bedi arritu liburu oni egiten diozZkadan goresmen itzak
irakurritakoan. Naparroa'ren ederra aundiestea bidezko izanez ge-
roz, berezko zait. Nere jamilia-izenak ango jatorrikoa naizela sala-
tzen bait du. Liburu onen egillearena dan era berean: donostiar,
bafia Berako "Ugain bordan" aztako napar aurride.

Bai! nere gurasoak ere, aitaren aldetik, Naparroa zaarreko erri
baten deitura zeukaten. Basaburua ta inguruko mendialdean dau-
den Erasun, Saldixe, Labayen-Beinza, JJrroz Donamaria, Zubieta...
mugakide mamitik dator nere askazia. Olazu Garoba ta Ezkurra erre-
kek miazkatzen dizkie ofiarriak gure sortetxeai.



Gora-bera iraulgarriagoak, ordea, ifiarrosten dituzte errialde ta
gizonak. Gerrate ta urritasunak, ots. bizi-mafia ta ekonomia da as
tintzaille bizkorrena. Ontatik Naparroa zerbait ikusia da menderez-
emende, aunditasunetik amildegira eroriaz. Batik-bat eta besteak
beste XIV garren gizalditik XX garren ontarafio erorialdi gaitzak
ezaguturik ditu : gerrate, legorte, izurte.. mota guzetarik. Odol-ustu
ta ondasunez murritz il urren zala zrudien. Baifian mirariz edo,
ez al du alperrik Aralar'ko San Migel goi-aingerua zaindari, berriz
berpizu ta indartu zaigu ta gaur-egun Naparroak etorkizunari ke-
mentsu ta baikor begiratzen dio.

1680 garren urtean ez zebillen Naparroa'’ko jende xea 0so eroso.
Errixka anitz eta anitz suntzitzen joan zran, beste zenbait jende
ta bizi-lagunez arintzen. Ez bait zegon etxealdetan senide guzientzat
bizi biderik. Amerika'runtz abidura artu zuten batzuek; besteak
tokiz aldatu ziran Naparroan eta Euskal-Erriaren mugaren barruan.
Naparroa'’ko mendialdetik Gipuzkoa'ra igitzea ez zan ain nekeza.
Au egin zuten nere asabak 1733 urtean Naparroa'ko Labain'dik Gi-
puzkoa'ko Berastegi'ra etorriaz.  Onela agertzen da Aitorenseme
"hidalgi" agirietan. Orduan Naparroa'ko erreinutik Gipuzkoa'n ko-
katzeko bearrezko bait zan errigizon eskubideak izateko. Era ortan
gure napar jatorria biurtu zan giputz Baifian, zorionez, beti eus
kaldun. Ori bera aspaldidanik gertatu zaie familia askori urteen
buruan. Ez goaz 1200 urtean aurretik arabar, bizkaitar, giputz eta
napartar oro bat euskaldunetaz ezer esatea. Elkarrekin bizituak
gifian eta bai jipoi zorrotzak arturik Santxo GartzeZen denboran
(925) Mairuen aurka burrukan Gezaltza'Muezko ballara ta gazte-
luan. Anzuola'’ko erria urtero festaburuz oroitzen da gertakizun
artaz... ots egifiez Erretiral Atzera Etsai belt7]

Pozkida aldiak ere ezagutu genituen, alaber, Santxo Aundi,
Santxo Jakintsu, Gartzia ta gafierako napar-errege pean geundela-
rik. Emengo lurralde ta itsasegirafio izan zuten jabetasuna guziok

dakigu: Donostia, Getari, Ernani, Durango, Bayona... dira lekuko.
Errixka txikienetan ere aztarna utzi ziguten : Arano, Altzo, Astigarri-
bia, abar eta abar. 1200 garren urtean, giputzok, nere ustez zoritxa-
rrez Gaztelania'ko erregeren agindu pean jarri gifialarik, Napa-
rroa’ko lege ta itzaletik urruntzen joan gifian. Eskerrak odolez, oitu-
raz ta izkeraz urbil geundela naiz sarri elkarren artean guduan etsai
antzo.

Azkenik, Gaztel-Erregetzak Naparroa menderatu zuanean eta
gero Espafiako agintaritza batu zalarik Austria ta Borbon jatorriko
erregeen pean Naparroa argaltzen joan zan. Gipuzkoa'runtz eraman
zituzten lantegi asko: ola, errementari ta izkillutegiak. Onela galdu
Ziran Eugi, Orbaizeta, Orokieta, Errezuma... ta beste zenbait ola
ta lantegiak. Napar langille anitz Gipuzkoa'ra aldatu zran lan-sari
billa burni-ola eta baita marinel edo arrantzale biurtzeko.

Ameriketarako joera artzeko ere Gipuzkoa, Laburdi eta Biz-
kaya'n Naparroa'’ko mendi-zelaietan bafio erreztasun eta aukera
oberik arki zezatekean.

Jendea tokiz aldatze onek jarraitu du XX mende ontan ere.
Nekazaritza ta abere zaintzaren ez bearrak, Maastien ondamena, Fi-
loxera dala-ta: ainbat eta ainbat beste ziogatik napar odolak itsas-
-aldeko euskal erriak indartu ditu.

Auek sortutako industri-lantegi aundiak beso bearrean zeuden.
Bestela ere Euskal-Erria'k bearrezko du Naparroa, lurrez, ogi eta
ardoz orni gaitzan gure gosea asetzeko. Naparroa dugu “bizkar-ezur"
eta LATXAGAK esaten digun bezela Naparroa da euskaldunen
arrobia.

Latxaga idazle bipilla gidari arturik gabiltzan bidez-bide gure
asabaok izerdiz eta odolez blaitutako Iurralde, zelai eta malkarre-
tan. lkus itzagun Naparroatik zear ibilliaz, mendi ta zabaldi, baso
ta oianetan ainbat ikusbegi eder, zer nai ikuskizun bikain, eliza,
prailetegi, gaztelu ta jauregi. Eta geiago balio duana azter zagun

gizona: orain biz dana ta antzifian izen ona utzi diguten oroi-
tzapena. Emakumezko eta etxekoandre maratzenak :  joskin, irule,
sukaldari, ama-maitale. Oro langille, nekazari, artzai, unai, olagi-
zon pake-lanean; eta soldadu-gudalari azkar gerrate burrukaaldian.
Errege ta buruzagiak aintzat artzekoak ditugu baifian areago €liz-
-gizon santu, maisu jakintsu ta aleun eta aleun gizaseme apal bere
erakutsi ta onegiteaz erria altxa zutenak.

Aantzi gabe Naparroa'n ain ugari sortu izan diran musikaza-
le, oleskari ta ertilari goitarrak.

Zenbat auzo, ballara aundi ta txiki, erri, errixka, iri, goiko
ta beko, aintzi-gibel jarriak! Zenbat etxalde jaundegi ta jauregi,
gaztelu, €liza, otoit-etxe ta saindutegi ezin konta afiakoak ditugu
Naparroa’'n! Agiri zaar eta larrutxi ta paper erroletan sail izuga-
rriak azaltzen zaizkigu. Guziok giza-aberaska oparoa eratzen dute.
Erletegi zaratatsu ta biziena. Asko galdu ta suntsiturik daude aspal-
didanik. Leen giartsu, eta gaur lekaro eta eremu legor biurturik,
erio-isiltasunean.

Bizirik balleude ta etxe ta gizakumez beterik beren lantresnaz
ez litzake munduan eskualde aberatsago ta trinkoagorik arki al izan-
go. Euskal leku ta toki izenez jantzirik dago Naparroa.

Errialde ta lurrak euskeraz bataiatu zuten gizonak ez ba'lute
jatorrizko mintzoa galdu; eta ez balira gogoz aldatu a zer nolako
indarra emanen zoten gure izkuntzari.

Naparroa'’ko toki izenen iztegia biltzeko dago oraindik. Eta
zeruko izarren pare disdiratzaille dan Galaxia ontan sartzen gaitu
Latxaga idazde argi, bidezkari aspergaitz eta so-egille sakonak. Be-
rrogei atal inguru dituan liburu ontan iparretik egora, eta sortalde-
tik sartaldera zabaldurik dauden errialdeak erakusten dizkigu. Be-
giluze, maitasunez ibillia da Orreagatik Ebrorafio... euskal dofiuaz
dantza araziaz. Hermilio Oloriz zanak kantatu zuan arabera. Gure
kontatzailleak astiro bazterrak ikusmiratu ditu Jakintza eta kondai-
raren argitara. lrufia iri nagusiari egiten dio omen, bearrik, baifian
esango nuke leku xume ta apalenak dituala kutunago eta zenbat eta
zenbat ez dizkigu begi aurrean ipintzen pinpirinpin! Ildakoentzat
ere ba'du gorasarre. Nolako izan ziran agertzen digu, beintzat. Eta

gaur egun dirautenak mardul eta etorkizunerako ztu oberik es
keintzen dutenok aren espiritu ta biotza pozez betetzen dute eta bai-
ta ere gurea, naski. Itxaropena suspertzen bait digute erorialdiko
naigabeetatik altxatuaz. Gora, bai biotza

Ez dezakegu oraindik garaille irrintzirik oiukatzerik. Azken ar-
nasean egonagatik, ordea, Naparroa'n egundafio euskera bizi da.

Indar berritzen ari ote dan nabaritzen dugu. Eta berri on au,
albiste pozgarri au da Latxaga adiskideak edatu nai duana. Orain-
tsu-orain Granadako irakasle jakintsu dan Jose Maria Sanchez Ca-
rrion'ek gai bera darabil "El vascuence en la Provincia de Navarra".
Principe de Vianak 1970 urtean, argitaratutako liburuan.

Kanpion txit argidotarraren “Erraondo'’ko Danbolinteroaren®
ipuia alderantzian azaltzen digu. Alegia berriro entzuten asia dala
Naparroa guzian eta txistu ta danbolifia joaz euskaltasuna piztu eta
gure barrua alaitu dezakegula. Ez gaitezen izan beti I[lanturu, eros-
taz ari. Nigarmalkoak igurtziaz, dofiu pozgarria entzunez jalgi gai-
tezela plazara, orok dantzara "Detxepare' banapartarraren deia
jasorik:

EUSKARA JALA AD PLAZARA

Liburuetan ikasitakoa bafio geiago Latxaga apaiz jaun zintzo
eta ibilkari gazte eta zaluak begiz-begi ikusia duana kontatzen digu.

Bazter gutxi utzi ditu bere ofiaz zapaldu gabetanik. Beti erne
eskutuan dauden gauzak nabaritzeko.

Alduide, Aezkoa, Saraitsu eta inguruko bazterrak nola xeatzen
dizkigun gure idazeak irakurtzen ari naizela, neronek orain 50 urte
ofiez egindako txangoa gogora araz dit.

Tolosarrok Naparroa'ko mugakide urbillenetakoak izan gaitu-
2u. Erbestean Tolosa Naparroa barruan dagoala askok uste izan du-
te. Egia da gazte-gaztetandik Areso, Araiz, Leiza, Lekunberri ta La-
rraun'go txokoak etxeko ztzaizkigula. Noizik beinka Basaburura,
Belate, Otzola eta Ultzama'rafio ere bizpairu eguneko txangoak egi-
tera ausartzen gifian. Gogoan dut udako oporraldi batzuetan Lekun-
berri'tik ofiez abiatuaz Ultzama, Alduide ta Orreaga'tik barrena
Erronkari'rafio iritxi gifiala. Aufiemendira igoaz egin genduen itzu-

lia. Aste bi osoan ihilli ta gero. Ordukoa da 1930- “Pyrenaika" aldiz-
karian argitaratu nuan idaz-lana. Beronen zati batzuek emen berrar-
gitaratzea ontzat artuko al didazute:

"IVere gaurko solasa, mendiari buruz bafio geiago da gizonez-
koek mendian itz dituan urratz, lantegi, erri, etxe oitura ta abar
aztertzera atxikia. Azalatik, arinki, bederen, bi errialde aldeatzeko
ustea dakart. Europarrak biak: "Schwardzwald® Alemania'’koa ta
gure OIANBELTZ, au da, Irati oian, baso ta inguruko lurraldeak
Euskal-Errian. Alduide ospetsua, Auritz, Aezkoa, Orbaizeta bere
burnizko pillota lekuarekin. Petiriberro antzifian omen aundikoa,
inguru guziko sorkin biltokia izan bait-zan.

Aien Schwardzwald ta gure Oianbeltz’ek ez dute antzik ize-
nez bakarrik. Elkarren artean beste kidetasunak arki ditzaizkiegu.

Toki-izenak, basoan lodia; etxeen gallurrak, jantzi, langintza eta
eguraldi giroa. Artze-ibar emen eta "Baerental" an; Feldberg eta
Eiaramendi; Neustadt eta Iriberri. Schwardzwald'en gure Irati ta
EZka'n bezela zuait-enborrak ugoldetan karraiatzen dituzte. "Flo-
esserie” eta "Almaditza® gauza berdifiak.

“Ha.uenstein"Alemania'ko erririk txikiena ta gure Abaurre Ari-
be eta Itzaltzu... alatsu.

Schwarzwald eta Oianbeltz’eare basoa nagusi. Eta ala bedi
anitz urtez. Basoa errenta bait da. Zuaitzek lurra eutsi arazten dute
aitz-sola estaldurik. Baso-oianak elurren urtutzea neurtzen dute itu-
rri eta errekak beti berdin gizenduaz

Basoen etekifiak, garai artan Baden'en bakarrik 20 milloi mar-
kotik gora jotzen omen ziran. Zenbat ote emengoak ?

Zaindu itzagun basoak ta batez ere gure Oianbeltzl Basoa ifiaur-
kifia bait da eta: kanta zaarrak dionez.

"Basoaren ederra
Aizean dabil orbelal".

Irufia OianbeltZetik gertu dago Freiburg Schwvardzwald'dik
bezela. Biak dute ez 0so urrun ibai eder bana. Ebro batak, Rhin
besteak. Au iparraruntz dijoa; ura berriz egoaldera.

14



Irufa antzifian iri aundi ta ospetsu izan zan, Erresuma aberats
eta indartsu baten iri burua... Etorkizunak, zer ote dio estaltzen?...".

Nere orduko idazlana luzexkoa zan ez zaituztet geiago aspertu
nai. Guzia ezagutu gura lukeanak aitatutako Pyrenaica aldizkarian
irakurtzea du. Orduan Freiburg'ek zuan Universidadea aipatzen
nuan. Gaur, zorionez, esan bearra dago Irufia ez dala atzean gelditu.
Eta Naparroa'ko lkastetxe nagusia zutik eta irmo ifiork uste ez zua-
nean guziok arriturik utzi gaitu. Bego anitz urtez!

Schuiarzivald'eko arkaitz tarte estuenean "Hoerden" deritzan
lekuan onoko idazkun au irakurtzen da arrian koskatua:

Ex rupe fracta
Haec Via facta

(“Arkaitz auek txikitu ta bidea egin")

"Aetate peracta
Haec ferrea tracta”

(Geroxeago ekin berriro ta burnibidea).

Naparroa'’ko Oianbeltz eta baso ta arrobi guzietan bideak au-
sarki idiki dituzte. Orain kultura bideak zabaldu bear dira. Auek
arri ta burnizko bideak bafio gogorrago ta iraunkorrago bait dira.

Au dugu Latxaga idaze argiak Liburu onen bitartez egin nai
duana.

Naparroa'’ko jeo-politika, ekonomia, kondaira ta Edestiaren be-
rri zeatzak ematen dizkigu. Onekin batera erti irudiak, etxegintza,
pintaketa ta plastiko eder lanetan ifior bafio obeki jantzia dago gure
jaun erretora ta begi jakintsuz zoko-moko guziak ikus ta aztertuak
ditu. Etorkizunangan uste onez gafiezka. Zerbaitengatik Naparroa'-
ko arma arriaren pitxi baliosuena "esmeral" arri berdea dugu itxa-
ropenaren ikurr...



Luma eskuan zeukala ez ditu aantzi Latxaga'k berak bafio leen
euskeraz idatzi zuten letradunen lanak. Aitzitik gogoan artuak ditu
gallenenak. AXULAR bat Naparroa'ko Vrdazubi'n sortua naiz La-
burdi'ko Sara'ko errian bizi izana. Nork ez daki GERO'ren egillea
euskal idazleok maisu aunditzat daukagula?.. Aren ikasle Dr. Etxe-
berri midikua saratarra berez orobat eredutzat artu bear dugu "ES-
KUAL HATSAPENAK™" liburu jori ta aberatsa utzi zigulako. Bida-
soa aldean medikuntzan jarduna zan besteak beste.

Aita MENDIBURU Oiartzun'en jaioa lrufia'n bizi izan zan mai-
zenik; eta Naparroa'ko euskal lurretan Kristo'ren azia eretsn. Eten
gabe mixiolari gartsu gisan bidez-bide ibilli zebillen beti... Aren az-
tarrenak napar eliza askotan arkitzen dira. Eta apaiz-etxe zaarretan
auts tartean arki ditezke oraindik Mendibururen "Otoiz-Gai" Ubu-
ruak. ldazZle ta ibilkari ezk mintzalari garaienetako izan omen zan
giputz-seme napar biurtua.

Garai artako genuen Mikelestorena apaiz lesakarra, liburuaren
egille bere diztarrentzat janari.

Ori bera bururatu ztzaion egitea Elkano erretor Joakin Liza-
rragari "Platikak" deritzan liburua moldatu zuanean. Denbora ar-
tan (1800) Irufi@ko uaska guzian (cuenca) euskeraz mintzatzen z-
rala gauza jakifia da.

Emezortzigarren gizaldian (1700) egifia Alesson aita Jesuita
Biana'n sortuak Felipe erregeri opa izan zion euskal itzneurtu ba-
tzuek ezagutzen ditugu. Eta baita ere Benegas Irufiako apezpiku jau-
nak eratutako sariketa batean autatuak izan zranak.

Geroztik eta batik bat XIX garren gizaldian gertakizun laz-
garrien kariaz galbidean sartuak gifian. Gerrate, izurte, legorte ta
ez jakitez euskera ugolde ortan itotzen zjoan. Ez jakin norena lite-
kean errurrik aundiena. Ez dezagun astirik gal nigar malkoz eta
arrenguraz... Goian dago erriak piztu ta erne ditzaken Jaun bakarra.

Ark bidalia ta erbestetik etorria, uste gabean, gureganatu zan
Luziano Bonaparte printze aundia... ainbeste kalte egin zigun Na-
poleon'en illoba. Ordaifiez edo, aretxek miatu zizkigun gure "Oian-
beltzeko bideak".

Ifior gutxik, ikazkin eta mandazaifiak ezik toki aietan zebillen
garaiean 1850 inguruan Bonaparte printzeak arakatu ztuan bazter
aiek.

Aundiki onek euskera aintzat artu zuan guri nardagarri Zztai-
gunean. Latxaga'k arrazoiz eskatzen du Arturo Campion'i omenaldi
berezi bat egitea au izan zalako Naparroa'ko euskeltzalerik lenengo
eta aundiena. Eta Campioni batera, lturralde Suit Landa, Aran-
zadi Oloriz, Ansoleaga, Obanos. Etxaide, Azkona. Beunza, Tirapu...
eta Asociacién Euskera de Navarra elkargoa osatu zuten gizon erri-
zale guzioi. Baifian bidezko litzake, orobat euskaltzale danon aurre-
lari izan zan Luziano Bonaparte printzeari Naparroa ta Zuberoa'ren
mugan, Ori'mendiko lepoan antzirudi bat eraikitzea edo gutxienez
arri bat bertan ipifiaz gafiera Intxauspe, Duvoisin, Etxenike, Eli-
zondo, Mendigatxa. Otaegi, Samper, Uriarte eta laguntzaille izan
zituanen izenak.

Geroztik Naparroan sortu ziran idazde gotorrak Bi bakarrik ai-
patuko ditut emen nere lana ez luzetzegatik. Oriek dira ildakoen ar-
tean, bizi diranak urrengo baterako uztea obe bait da, Enrike Zubiri
"Manexaundi® eta J. Permin lrigaray "Larreko". Lore eta ztu
ederrik utzi digutenak, igarotako negu beltzean ernegarri izan zaiz-
kigunak.

Gizaldi onen asieran euskeltzale lana geldirik zjoan erdalke-
riaren gaitza gero eta geiago edatuaz, berriz.

Zer Zituan beaztoporik makurrenak ez goaz epaitzera.  Nere-
kiko, gudateal gaitz guzien bilduma danal Gauden isilik erra ta
zauriak oztu ta senda ditezen. Gerora Historiak emango du iritzia.

Jauzika, eroriaz, Zlipurdi egifiez, auldu eta akituta XX gizal-
diko azken laurdenera iritxi gera.

Zer gedituko da euskaldungoaz Naparroa'n XXI  eunkiaren
asieran? "Ai posteriori |'ardua sentenza" italiar olerkariak zionez.

Etorkizunak erantun latza emango al digu. Latxaga ezezkoan

dago. Nola nai dala ikusi ta sumatutakoak zefien ederki azaltzen
dizkigun zeorrek antzemango diozu guziak irakurri ondoren.

Atalik onenak aukera bear ba'genitu ez genuka asmatzen ja-
kingo. Guziak bait daude arretaz eta txukun idatziak gaiez eta xee-
tasunez ornitu ta borobilduak. TAFALLA eta bere Euskal-GOGOA,;
AOIZ, napar IRl ZAARRA; OROZ-BETELU ta BERE ARIZTE-
GIAK; OLAZTI, ALSASUA, URBASA, LIZARRA NAPARROA'-
ko BULRRA; SAKANA, ETXARRI, LAKUNTZA; ARBIZU, UR-
DIAIN. IRUNA NAPARROAko IRl NAGUSATi dagokion ATAL
SAILLA.

Gero BURLETA, BAZTAN eta ELIZONDO; OLAGUE, AEZ-
KOA, GARRALDA ABAURREA, SARAITSU, EAURTA ta OTSA-
Gl barne; ERROIBAR, ESTERIBAR, EUGI, AURITZ eta ORREA-
GA otsaundikoa...

Zertarako jarrai! Bukatzeko BIANA eta MUSKARIA bakarrik
gorapaituko ditut. Atsegifien eta begikoenak azken oriek bait zaiz-
kit. Bear bada ausartenak diralako "pan-euskaltasunaren” irudi edo
amets|

Odei tartean dabillen Poesi utsa otel..? Itz lauz egifia eta lu-
rrean ofiarritua, bai beintzat.

Mamiz eta gaiez NAPARROA EUSKAL ARROBIA eta esmoari
gagozkiola Dr. J. Etxeparek egindako "BERIBILLEZ" liburua
oroi arazten dit. Biok Euskal-Erria zear egifiak eta gauza askotan
aldera genitzakenak. Latxaga'ren idaztankera ulererreza da, susper-
garria eta onetxengatik euskaldun guzien artean edatzea merezi du.

Errialde ta Gizonek illargiak bezela goraldi ta beraldiak izan
ol dituzte, erori-aldi ta altxa aldiak. Kondairegilleak, esate batera-
ko A. Ubieto jakintsuak aldaketa orien politika ta ekonomiari bu-
ruzko zergatiak igartzen dizkiote.

Oraingo jende aldatzea Gipuzkoa eta Bizkai'tik Naparroan
burni, peper eta beste lantegiak iraikitzeko ezaugarri zorrotza da.
Tafalla, Muskaria, Alsasua, Irufia, Lizarra eta Leiza'n gertatzen ari
danak ez al digu naikoa adierazten?

Latxaga'k adimenez argi, biotzez zabal Naparroa'’ko Euskaldun
Arrobia" mezu ederra eskuratu digu. Baikorregi eta garaille goizta

dala norbaitek esango du. Jende goibel eta ezari emanak esnatzeko
oiu eta irrintzi sarkorra entzun arazi duala ezn uka. Zingurin eta
etsipenez ez bait deus aurreratu ta erabakitzen.

Eragozpenai ta adur txarrai aurpegi emanez, agian BAI\

ANTONIO M.?* LYBAYEN.

Tolosa 1972 - Azaroa

KANPION'EN ERRAONDOKO TXISTULARIAREN
BERPIZTEA

Naparroa'’ko euskal kabi batean igaro nuen nere aurtzarog;
Ugainborda'n, Bera'ko baserrian, ain zuzen. Nere gmona Maria'ren
magaletik asi nintzan euskera gure izkuntza eztia zurpatzen. Base-
rri xuri ortan begiak iriki bezin aguro, euskal giroaren arnasa gar-
tsua artu nuen. Nere animaren euskal nortasuna Suspela, Alzate
ta Dornaku auzoetan goizetik gaba arte Larun, Labiaga ta Aiakoa-
rri mendiak ikusten nituela, joan zan zuzpertzen. Inguruko beste
baserritako aurrekin arremonak egunero izaten nituen; izen aiek
ezin ditut aztu, jakifia Premosa, Malkorra, Zigardiberea ta abar.
Nere euskal izatea txoko zoragarri ortan sortu zan. Txoriarentzat
zugaitza bezela, neretzat mendi bazter oiek ziran.

Aurrak baserrietan eguneroko aginduak egin bear izaten dituz-
te ta Ugainborda'n etzegon aurrik, ni besterik. Alzate'ra bidaltzen
ninduten mandatoak egitera Loribaitako Mariarengana edo Basilin
dendara. Baserriko aurrak, kalean danak agurtu ber eta bereala
danak ezagutzen ninduten. Nornaikin aspergabeko solasetan jar-
duten nintzan. Kaleko nere adifieko aurrekin itz gutxi izaten nituan,
erderaz mintzatzen ziran geienak eta ni euskeraz bakarrik. lzkun-
tza berdifia ez mintzatze orrek, arrituta uzten ninduen, euskera gu-
rea eta nerea zala uste bai nuan.

Udaran gaztetxo nintzala beti amonarengana ioaten nintzan
ta igande atsaldetan, Labiaga ta Santa Barbara mendi gaifiera
igotzea o0so atsegin zitzaidon. Andik ondo entzuten nuan Lesaka

ta Bera'ko eresia, ia beti erdal dofiuak joaz, neretzat arrotzak zira-
nak eta, egitan, mifi ematen zidaten. lkusten bai nuen ura etzala
gurea.

Garai artan, Kanpion'en Erraondo'ko azken txistulariaren
ipuia, ez bein, askotan baizik irakurri ondorean, betiko zaurituta
gelditu nintzan. Ipui orrek gure ergelkeria ikusi arazi zidan; zeifien
azkar gurea uzten degun bestena artzeko, naiz gurea gauzik bere-
xiena izan. Nere euskal zaletasuna ipui orrek era bat esnatu zidan.
Kcmpion'en lan ori irakurri ezkerotik gaur arte, orduan artu nuan
mifia etzait joan. lkusten bai nuen nere inguruan, Beran bertan
gertatzen zala, Kanpion'ek esaten ziguna; euskaldunak beren bu-
ruari arrika emanaz, euskara galduaz.

Gaztea nintzalarik, nere mifi ori barrenecm neramala, Napa-
rroa’ko Aufiamendi aldia ezagutzeko gogoa sortu zitzaidan. Uste
nuen Euskalerri zarra antxe ezagutuko nuela. 1957'garren urtean
nere asmoa bete nuen. Donibane Garazi'tik Irufia'raifio ofiez atera
nintzan. Bide ortan arkitzen diran euskaldunekin mintzatu nai nuen.
Bazter politak ikusi nituen, aize garbiz artu ala birikak bete, gure
edesti zarraren ipuiak entzun ugari, baita naiko lotsatuta atera ere.
Luzaide'ko aiton batek esan zidan, "pena da euskaldun usaia gal-
tzia'. AuritzZ’en andre bat oiuka zebillen, "erderakin noranai joan
gaitezke". Auritz berrin gizon eldu bateri entzun nion, "gaztiak ez
dute euskera mintzatu nai". Gerendiain'en (Biskarret) gazte batek
zion, "Emen ez da euskeraz egiten". Erro'n, oso arpegi illunakin,
crndre zar batek esaten zuan: "Euskerak ez du yeustako balio".
Azkenean, Erraondoko txistulariaren antzera ba nuen aritz zar baten
ondoan aspergabeko negaraldi bat egiteko gogoa. "Galdu zaigu
gure Euskalerria", zion nere biotzak. Geroztik elurte gogorrak izan
dira gure mendietan, baita udaberriak ere ugari. Urte asko igaro
ditut erbestean ikasten, eta etxera, Gipuzkoa'ra etorri ezkerotik,
apaiz lanetcm nenbillen eten gabe. Astean bein egun bat bear
lasaitzeko ta astelenetan Napoxroaruntz joaten nintzan, orain
amar urte ezkerotik; kabian artutako aizeak deitzen, nunbait. As-
telenero bide jakin ori artzen nuen eta udaretan baita aste osoak
igaro ere. Urte batean ofiez egin nituen eunta irurogei kilometro,

bestean eunda ogei... Ezin egon Naparroa'’ko aizeak artu gabe.
Ango euskal aztamak billcrtu naian nenbillen. Baita gero ta geia-
go ta aberatsagoak arkitu ere. Bearrezkoa bezela iduritu zitzaidan
ikusiak idaztea ta, jakifia, euskeraz ezagutu araztea. Azkenean
oartu nintzan Naparroa osoa euskal kulturari buruz arrobi galan-
ta baten antzekoa zala. Ibilli ezkero, nunai arkitzen nituan gizo-
nak, emakumeak, gazteak, aurrak, euskal gogoa ta zaletasuna
agertzen zutenak; bestetan gure kultura ezagutzeko gosea; noiz-
beinka baita indarra ta jabetasuna ere.

Ikusitakoak, diran bezela agertu nai ditut liburu ontan. Orre-
gatik, nere lana arrobi baten antzekoa izango da; gaia egitazkoa,
ezin obea, lana aurrera dijoana, arria agertzen asten dan beze-
lakoa. Asiera onek garrantzi aundia dauka; ederrena lenengo
arri ori arkitzea da, sendoa, gogorra ta ugaria. Askotan, jakifia,
arrobia aunditu danean, aberastasun onekin danak zoraturik da-

biltz, baifian ez dituzte ezagutzen, asierak, urruti daudelako; az-
tuta dauzkate, baifian gauza aundien ofarriak dira

Nere lan ontan lenengo urratsak, egitazkoak, zoragarriak,
Taialla'’n eman nituan. An konturatu nintzan zerbait arrigarria ger-
tatzen ari zala Naparroa'n. Gero jakin nai izan nuen nola jaio ziran
ikastolak. Asierak oso ezberdifiak izan dira, baifian danak bearrez-
koak, politak. Ba daude xetasun asko jakinbearrak eta poz aundia
ematen digutenak. Uste degu alegia, gertakizun guzti oien berriak
zer esan nai aundia daukatela etorkizunari buruz. Ainbeste euskal
kulturaren langillen izenak ezagutu arazi bearrak ditugu; ezin dira
aztuta utzi. Errudun izango gifiake.

Nere azkeneko berriak Auritz'en, Larreko zanari egindako ome-
naldian jasoak dira. Bitarte labur ortan gauza aundiak eta arriga-
rriak gertatu dira Naparroa'n. Bat batean ikusi degu euskal nor-
tasuna esnatzen, euskera era bat indartzen. Ez dira geiago lenago-
ko garaiak, aiek joan ziran. Esan dezakegu, pozik beterik, Kan-
pion'ek, 197 urtean idatzitako" ipuian euskera galdutako Naparroa
erdalduna malkoz urturik dijoakigula betirako, eta Erraondoko
azken txistularia berpiztuta arkitzen degula lan ontan. Emen eunka
txistulari berriak ikusiko ditugu Naparroa'ko ta Euskalerriko men-
diak eta erriak alaituaz, gaifiera euskeraz mintzatzen. Nere liburu
ontan'Erraondoko azken txistulariaren beste alderdia nabaituko de-
zute. An euskera uztea, emen eustea- an negarra ta mifia, emen
berpiztea.

Esnatzea dan bezin zoragarria, egun sentiaren lenengo argia
ikusita biotza lasaitzen zaigun bezela, alaxe agertu nai nuke emen
Naparroa berri baten jaiotza, benetan euskalduna ta euskalzalea.

Bai, gaur egun Erraondoko txistularia berpiztu da. lkusi zeu-
rek...

TAFALLA TA BERE EUXKAL GOGOA

Naparroako Erribera gaifiean, Alaitz mendiaren azpian, Orba-
ko ballara inguruan aukeratuko dezute Tafallako iria. Naparroako
iri aundi ta ederrenetakoa da, Naparroa erdiko iri burua egiten
duana. Lurralde aberatsak ditu, Zidakos ibaiak bustitzen dituanak.
Iri osoa, Santaluzia mendi ertzetik asi ta zelairafio zabaltzen da.

Naparroako erreinu zaarra osatzen asi zanean, amargarren gi-
zaldian, Alaitz eta Orbako euskal napar artzaiak beren artaldeekin
bazter auetan ibiltzen ziran bazkatzen. Tudelako moruak estu xa-
mar zebiltzanean beren artean, gaztelu bat altxatu zuten eta aren
inguruan bizitzen jarri ziran.

Nabas de Tolosako burruka nagusian, 1212 urtean naiko azkar
ibilli ziran eta erregeen laguntza berexiak artu zituzten.

Lurrak irauliz eta goldetuz, Tafalla asko aberastu zan, eta
15garren gizaldian, 1419 urtean ospatutako periak asi ziran egiten.
Gizaldi ontan. Naparroako erregeak beren egonaldietako, jauregi
eder bat altzatu zuten.

Amaseigarren gizaldian, Santa Mariko ta San Pedron parro-
kiak altxatu zituzten, baita beste jauregi eder asko ere. Garai ortan
eliz-gizon idazle anitz izandu zan.

Azkeneko gizaldian, Enparantza berria ta Erriko-etxea jaso z-
tuzten. Olategiak ere ugaritu ziran, arto ta olio-errotak, eta abar.
Garai berdifiekoa da trenbidea.

Gaur, Naparroako industri zabalkundea ementxe dijoa. Jarri
berriak dira Luzuriagak eraman dituen olategi ikusgarriak.

Orain Taiallak 7.000 bizilagun baifio geiago du.

Garantzi aundiko ikusmirak ditu. Santa Mcrriko, aldare nagu-
sia ikuste arren bakarrik, Tafallan sartzea merezi du. Antxieta gi-
puzkoarrak egifia da, amaseigarren gizaldian. Zoragarria da, nere
iritziz berak egindako lanik ederrena, Zumaya ta Jakakua baifio
obeagoa. Amabijificrren bizitza agertzen da, dan dana Gurutze ba-
tekin burutua ta gurutze azpian Jesus illobira daramatela.

Azkeneko zati onen berdifiak, neurri txikiagoan baditu egifiak
Antxietak Tolosan Santa Klarako sagrarioan eta Orexakoan. Elizan
bertan badu Antxietak egifia, eskubiko aldare batean ikusgarrizko
Gurutze eder bat. Arpegi ura ikusita, ezin da aaztu geiago. Antxe
dauka jarria Antxietak bere sillua

Benetan ederra ere, Menkos itsas gizon nagusiak 18garren gi-
zaldian egindako Rekoletasen lekaime etxea. Eliz barrenean auke-
ratzen da Roland de Moisen aldare nagusia, 16garren gizaldikoa,
Oliba lekaide etxetik ekarria. Esku lan bikaifia da, zillar, antzez
landutakoa.

Aldi ontan, Tallan jaio dan euskal giroa ezagutzera etorri naiz.
Jakindu nuen ikastola ireki zutela ta oso garrantzi aundiko berria
zala iduritu zitzaidan. Amets bat da ikustea Erribera gaifiean, Na-
parroa erdian orrelako erri aundi batean, euskal ikastola bat ire-

26



kitzia. Onek esan nai du, bizirik dagoela oraindikan euskal arnasa.
Kaputxino probinzial baten bidez dakigu, emezortzi garren gizal-
diaren asieran, Taiallako kaletan euskeraz mintzatzen zala errian.
Orrenbesteko gizalditan euskera galduta gero, oiaindik euskal sua-
ren garrak irauten du, euskal sena ez da il, bizi da. Ara nik ikusi-
tako miraria.

Sanseberinoko aurtegian, ikasurte ontan asi da euskal ikastola,
bederatzi aur txikirekin. Garzaingo Nekane Zelayeta da anderefioa.
Egunero lau ordu sartzen ditu aurrekin euskera erakusten. Orrela
eman diote asiera ikastolari.

Anderefioak berak, astero iru egunetan, atsaldeko 6,30-7,30-
-tara, euskera erakusten die neska-mutillei. Berrogeiren bt biltzen
dira. Ta egun beretan gauean 8-9-tara gizon emakumeei, amarren
bat badatozte. |kastalde auek Eskolapiotako ikastetxean izaten dira.

Euskal kultura aldeko ekintza berexi onek bere langilleak izan-




du ditu. Aspalditik datozte asmo auek, gaur irutuak ematen asi
diranak. Azkeneko guda aurretik, napar euskalzale talde indartsu
bat ba zegon, gogor lanean ari zana. Kanpion, lturralde ta Altadil
napar jator auen lanak, Taiallan izandu zituzten ondorengoak. Gu-
da ondorean euskal giroak lo egin bear. Berriro, guraso talde bat
asmo berri batzuekin asi zan laean. Ta ara nun datozten Luzuriaga
Olategi berriakin gipuzkoar euskalzale batzuek. Auek lengoakin
elkartuta eman diote azkeneko bultzada euskal giro berri oni. Ur-
meneta jaunak ta Prinzipe de Bianak babestuaz asi da ikastola.
Migel Arraras, Doxandabaratz, German Kabarbayen tolosarra ta
beste jaun askok leengoak ta oraingoak elkarturik euskal ikaskin-
tzari indarra ta kemena eman diote.

Berri guzti oek entzunez, pozez nenbillen, baifian badago geia-
go... Taiallako bazterrak ondo ezagutzeko bi adiskide jatorrek la-
gundu ninduten. Bata, Joakin Menkos Gendulaingo jauretxearen
nagusi berria, Real Deiensako Markesa. Ez da nolanaiko naparra.
Berak dio: Naparroaren alderdi berexi bat, bere euskal bizia ta
kutsua dala. lkaskintza berexiak antolatzeko beti prest dago gizon
argi au, batez ere, erriaren jakintza aberasteko ta kultura ekintza
oien bidez euskal jakintza ezagutu arazitzeko.

Beste laguna, Tafallako dantzari ta txistularien zuzendaria,
Koldo Martin Zerezeda Alzorri da. Orain dala bost urte asi omen
ziran lanean, Jabier Murillo, Orkoyendar apaizaren laguntzarekin.
Gaur apaiz au Figarol errian dago ta an ere dantzari talde bat
osatu du. Emen ogei dantzari dituzte ta bost txistulari. Ogei dantza
ikasita, bi orduko saioa egin dezakete. Gaifiera aur txistulari talde
batekin asiak dira. Txikilandia izena eman diote berari.

Koldok alaxe agertzen zuen euskalerri-maitasuna: "Orain dala
bost urte, etzegon ezertxore Taialkm, zuk ez dakizu nolako aberas-
tasuna dan gure erriaren euskal etorkizunari begiratuaz, igandero
gure aur txiki guztiak txistuaren soinua entzunez oetik jeikitzea.
Asieratik usai ori sartzen zaie ta gero azkarrago esnhatuko dira".

Euskal kontzientzi au nola jaiotzen dan gaur, galdetu nion.
Ara erantzuna: "Gure abizenak euskaldunak badira, gure mendiak
nortasun berexi bat balinbadute, txistuaren soifiua atsegin balinba-

zaigu, euskal kutsu jotor boten jabe gerala oartzen gera. Gero
gure kulturari begiratuaz aunitz ikasten degu. Euskalzaleak lanean
jarri ezkero, erriak pozik jarraitzen du”.

Taiallatar jator auek, mendizale elkarte bat osatzen ari dira.
Alaitz izena emanen diote. Mendizale elkarte onek gaifiera euskal
kulturaren alde lan egifien du.

Euskalzale guztiak pozteko aifia berriak ba dira. Gure AMA
LURRAK, nun nai euskal usaia gordetzen du. Lur orrek, euskalza-
leen laguntza bear du, euskal usai goxo ori zabaltzeko.






LEKUNBERRI AITZ TA ORLEGI TARTEAN

Larraun napar baillarako erri nagusia da. Donostiatik Irufiera
dijoan errege-bidearen ertzean dago. Tokia ezin erosoago ta ede-
rragoa. Aralar mendia aurrez aurre agertzen zaigu Gipuzkoako
mugaraifio. Ingurucm belaze zabalak, basoak ezin konta ala, guztie-
tan pagoa errege. Atzean, bizkar konkor bat bezala arkaitz galanta,
illearen modura pifiu batzuk dituela. Larraun erreka ertzean dijoa
[rurtzun aldera. Iturriak nun nai daude.

Eliza, errege-bidetik aruntzaxeago ikusten degu. Eliz inguruan
erri-zaarra. Errege-bide ondoan Lekunberri berria dago, an bai osta-
tu galanta. Udarako ezin obea da toki eroso ta alai au.

Eliza, ederra, zaarra, erromaniko-gotiko bitartekoa, dan dana
arri landuaz egifia, gaztelu baten antzekoa, batez ere dorrea. An-
tzifiako sarrera ta atzeko leioak gorde ditu. Ederrak dira, iduriz be-
teak, danak zerbait esan nai dutela.

Orain dala gutxi, €liz barrena berritu dute ta izan leiken ede-
rrenetakoa gelditu da, gusto aundiaz egifia. Atzeko zirrikitu zaarrak
ere agertu dizkigute berritze ontan. Erretaula 17-garren gizaldikoa
da, Ameriketako arte lanen antza ba du, Mexikotarren batek egifia
balitz bezala. San Joan Bataiatzaillearen iduria erdian dago, bere
izena darama elizak. Bataio-pontea zabala du, gotikoa. Ate ondoan
jarri dute bataio ta ur bedeinkatua artzeko balio duela. Amaseiga-
rreneko Amabirjina bat ere, bere semea eskutan duela eserita da-
goena jarri digute agirian arrizko orman. Eliza gaurko kristau -
karteen billeratako antolatua dago. Orren apain, garbi ta argi, 0so
gutori Naparroan.

Eliza aurrean, erriko kale zaarrena dago. San Juan kalea de-
ritza. Txikia da, etxe zarrak ditu, gotiko garaikorik ba da. lzen
auetxek dituzte; Marigarzenea, Gallarrenea, Apezetxea (ezker); Iri-
besenea, Borraganea, Mitxansenea, Alkatenea (eskubi). Etxe geie-
nak, napar etxe sendo oietakoak dira. Donostiatik lrufiera berebi-
[lean goazela, bide ertzean ortxen dago erri sarreran, danen agi-
rian eta ezin aztu dezakeguna "Antonea". Etxe zabala, bi zati galan-
tarekin, dorre bat erdian duala.

Gaurko erri paketsu onek garai batean izan zituen bere buru-
austeak.

1460-garren urtean etxe geienak erre egin zituzten tolosarrek.

Orain 120 iamilia bizi dira ta 600 bizilagun gutxi gora beera.
Baillara osoaren salerosle geienak, emen daude, baita sekretarioa,
sendagillea, albaiterua ta abar, ere.

Bertako ta inguruetako gazteei lana emate arren, ola berriak
egiten ari dira. Jainkoari eskerrak mendi baztarretan sartzen dituz-
te, erria ito gabe. Badago erradiadore ola 30 langillerekin eta sui-
zegaztandegia beste amarrekin. Taldetxo bat Leitzeko olategi nagu-
sira joaten da lanera egunero. Gaifierakoan lurgintzatik bizi dira,
beiak dituzte esnea kentzeko. Hotel eder bat ba dago, ostatuak
eta ardangelak ugari.

Euskal-giroa nun zegoen orain arte? Ba o0so eroria. Mutil eta
neska guztiak erderaz mintzo dira, aziak ere beren artean erderaz,
zaarrak zaarrekin batzuetan euskaraz. Ori dana Euskalerriko bio-
tzean gertcrtzen da.

Urtetan etzan itz bat euskeraz entzuten. Eskoletan dana erde-
raz. Jakifia denbora gutxin euskeraren bizia egifia zegoen. Negar-
garria ta mingarria zan, San Migeletik jeixterakoan eta erri ontara
sartzerakoan gazteek beren artean euskeraz tutik ere etzutela egi-
ten. Aldaketa onen arrazoia galdetu ezkero, erantzuna prest ze-
goen: "euskera zertarako". Gaur gauzak asko ari dira aldatzen.

Erretore zaarra il zan, Goian bego. Berria etorri da, Basaburu-
ko semea, ezin jatorragoa ta argiagoa, Migel Alberro bere izena.
Lekunberrira etorri ta aste gutxitara, berri pozgarri bat etorri zitzai-
gun; illetako meza bat euskeraz eman zuela. Orduantxe asi zan

euskera berpizten. Elizkizunetan gero ta geiago sartu du euskera.
Gaur meza batzuk bi izkuntzetan ematen ditu, bestetan euskal abes-
tiak sartzen ari da.

Beste pauso zail bat eman zuen erretore jator onek. Meza nagu-
siaren garaian, Klarisetako lekaime elizan beste meza bat izaten
zan berantien-tzat (beraneantentzat). Orrela, kanpotarrek bere le-
geak jarri nai zituzten. Ura kenarazi zuen gure On Migelek.

Udarako kanpotar oiek indarra izaki ta bertakoak aiei begira.
Jakifia, euskera zertarako? batzuen galdera. Aien neurri berdifiean
besteak bizi nai.

Aurten erri zoragarri ontatik berri ezin obea artu degu. lkastola
ireki dute. Ez al da gauza ederra 600 bizi lagunen erri batean ikas-
tola irekitzia? Nun dago Euskalerrian beste 600 laguneko erri bat
bere ikastolarekin?

Erretorak bere etxean gela bat eman die eta antxe ireki
dute aurten ikastola. 22 aur dotoz egunero. Pakita Agirre an-

derefioa Leitzeoxra da. Aur oieri, beren etxetan, geienak er-
daraz egiten die. Bat bakarrik mintzatzen zan garbi gure izkun-
tzan. Ez da orren errax izandu aurrak ikastolara bidaltzea. Guraso
batzuentzat oraindik euskeraz egitea politika da. Dana dala asi da,
ta gurasoek illabetero 100 pezeta ordaintzen dute, gaifierakoa Di-
putazioako Prinzipe de Bianak egiten du.

Aurtengo udaran, gazteak saiatu dira beste gauza aundi bort
aurrera ateratzen: baillarako eguna.

Naparroako Larraun baillaran, su berri bat piztu da. Aurten
leenengo aldiz baillara osoko eguna ospatu dute. Jai orren gai,
auxe aukeratu dute Larraun bat, 12 errik bat.

Lekunberriko gazteak bi urtez Elizondon izandu dira "Baztan-
daren Biltzarra" ikusten. Bai egun zoragarria igaro, eta bai asmo
berriak Larraun aldera ekarri ere. Andik etorrita auxe zioten gaz-
teek: "Erri bakoitza bere aldetik ibilli bearrean, zergatik ez gera
denok elkartzen eta batera lanecrn asten".

Pentsatu ta asi. 12 erriren artean, jai bat antolatu eta egin dute.
Aukeratu zuten eguna, igandea, zan, iraillaren 13. Amabi erriak Le-
kunberrin bildu ziran.

Jai onen gai aipatuenak auetxek izandu dira Aurretik, Lekun-
berrin orri batzuk banatu dituzte, etxe guztien euskal izenekin. Da-
nak ezagutu ditzazten ta atarian jarri. lzen asko aaztuak zeuden.

Txistulariak erriz erri ibilli dira goizean.

Amaiketan Meza elkartua dandana euskeraz. Denentzat baz-
karia. 225 lagun bildu ziran bazkaltzen; 75 pezeta ordaindu zan.

Bertsolariak bertakoak, Udabeko Orexa ta Errazkingo Argina-
rena. Atsaldeko bostetan sokatira ta korrikalariak. Iribasko gazteek
ango ingurutxoa atera zuten oso poliki. Gero Gipuzkoako abeslari
talde bat. Ondorean dantza. Aur txiki guztiak euskal jantziekin ibi-
[li dira kalean.

Leenengo urtea izandu da ta uste baifio obeto atera zaie. Gazte
denek lana ondo bete dute. Batez ere Arruiz, Aldaz, Baraibar, Uitz,
Iribas, Lekunberrikoak egifiaalak egin dituzte.

Orrelako egun batek elburu asko bcrtutzen du. Dana dala, oox-
tzen dira lur berexi batean bizi dirala eta lur orrek izen bat duela

eta ez nolanaiko nortasuna. Ekintza onekin Baillararen nortasuna
obeto ezagutu dute eta maitatu.

Jaiekin asten dira, baifia gero oartzen gauzarik ederrena elkar-
tasuna dala ta batasunaren bidez korapillo latz asko askatu ditez-
keala. Nai ta naiez Baillararen problemei begira arkitzen dira,
danak alkartuta eta oso borondate onaz. Nola Larraungo Baillara
esnatu ta bizi berri bat eman?, da orain egiten duten galdera gazte
jator auek.

Leenago Baztan aldea zala, gaur Larraun, gero beste baillarak
izanen dira. Naparroa osoa esnatzen ari zaigu. Argi bizi bat da-
torkigu Naparroa aldetik. Ezagutu dezagun. Txalo bero bat mere-
zi du.






AOITZ, NAPAR IRl ZAARRA

Bost Auzi barruti daude Naparroan, oietcrtik bet AOITZ da
Iruifieko atectn dauden erriak eta Zankotza, Lunbier, Erronkari, Za
raitzu eta Auritz erriskak ere epai gaiak zuzentzeko, Aoitza jocrtea,
beartuak daude.

Iria, Ircrti ibai basatiaren gaifieko cddean dago, bizkctr batecm.
Beran berriz, galtzara zaarra, Artzibar ta Aezkoara dfjocm, iru be-
giko zubi gotiko eder baten barrena. Gour, goiko aldetik, egifia
dago errege-bidea; Iruifiea aldera olategiak daude, goruntz, berriz,
egurasketa ta frontoia. Ortik bidea igotzen da bi arkaitz tartecm
barrena igaro arte. Toki oni Pontxe Alkuna deitzen diote. Andik
zelai ta mendi zoragarriak ikusten dira. Zuloagak margoztu zuen
bazter zoragarri au.

Naparroako iri zaarrenetakoa degu, garrantzi aundikoa aspal-
diko garaietan. Mendi baillaretako ateak gordetzen zituen alde ba-
tetik, bestetik Naparroa-erdiko zelaiak. Karlos Ill nafar erregek, iri
ontako semeak zaldun izendatu zituen. Amabosgarren gizaldian,
emen bertan pakea lortu zuten Naiarroako bi zcti erdibituak, Agra-
montesak eta Beamontesak. Eginkizun zoragarri au iriak jaso zuen
bere armarricm ta ortarako bi ezpatak batean ipifii zituzten.

Garai zaarreko kutsua du iri onek. Eliza dorre lodi batekin gai-
fieko aldean dago, sartaldera berriz etxeak, ederrak, arrizkoak,
zerrrak, karrika estuetan eratuak. Etxe sarrerak crrri landuzkoak,
ateak zurazkoak, lodiak, burnizko iltzeakin, gaifiean armcrrriak uga-
ri. Ez dago bi etxe berdifiik. Jauregi eder bat ere bai, Santa Kla
rako markesena, 16'garren gizaldikoa.



Eliza, gerrarako zegoan antolatua, gaztelu baten antzera. Eli-
za barrena zabala, zati batekoa. Dorrea erromanikoa da, gaifieron-
tzekoa amaseigarren gizaldikoa, Korua, garai berdifiekoa, zillarra-
ren antzera landutakoa.

Ikusgarria, berriz, erretaula nagusia da. Emezortzigarren gizal-
dian konpondua, baifia 16'garrengoa arte lan asko du, gure gipuz-
koar artista ospetsu Antxietarenak. Gauza asko dago oraindik be-
retik, batez ere apostoluak, gizon sendoak, su ta garra dariotela.
Erromako Sistina elizan dagoen Adanen antza aundiko iduri bat ba
dago. Migel Angelen estilokoa, ta Antxietak egifia. Ama Birjina bat
bere aurrarekin, arpegi zabal eder ta argiakin, orma batean dago;
au ere Antxietarena da. Beste gurutze bat ba da, Kamon Aznarrek
dionez, Espaifiian dauden artelanetan, oso gutxi bezala Greziako
arte lanekin neurtu leikeena, ezin obea. Alakoxea zan, geure gi-
puzkoar Antxieta.

Amabosgarren gizaldiko Ama Birjifia gotiko bat eserita; aurra-
rekin aldaretxo batean dago; aurdun emakumeak beregana joaten
dira.

Bataiopontea, 14'garren gizaldikoa, Nafarroan dan ederrena
dauka eliza onek. Nafarroako ta Aoitzko armarriak burniz egifiak
jarriak dituzte aldare inguruan.

Termitekin lan aundia dute eliza ontan, inguruan dituzte ka-
biak. Egunen batean tellaturaifio igoko dira.

Iru milla gizaseme bizi dira Aoitzen. Bi Lantegi zaar zeuden;
egurzerra eta egur-errategi edo destileria alkola egiteko, eta bi in-
dar ola

Gaur asko ugaldu dira olak. Kautxo ta zeta oletan 250 langi-
llek lan egiten dute. Beste iru errediza ola txiki ireki dituzte orain
berriro.

Iri onek baso eta laborantza gutxi du. Leenago ardo anitz egi-
ten zuten, gaur gutxi. Etxe geienak berea ba zuten.

Etxe berri asko egin dute; orain amar urte 120 ta aurten 140.

Etxe zarrak utzi ta berrietara doaz geienak. Etxe zaarrak ez di-
tuzte maite, berrien atzetik dabiltz. Etxe berri auek toki asko izan
arren, pillaka egifiak daude. Diputazioak, kamineruentzat egin

ditu etxe erosoak, lorategi ta belar xeeaz inguratuak.

Iri au udarako ezin obea da; aize osasungarria, eguzki goxoa,
bertan mendi "Zabalea" pifiuzbetea, berean ibai ederra naiko ura-
kin, lurrak gariakin ta urrutian Sinai antzeko lzaga mendia, arra-
tsaldetan urdifiez jazten dana.

Errian sartuta, euskal izenak nun nai ikusten dira; bar Leku
ona, Beti-jai, irontoi Toki-eder. Lurrak ere euskal izenak daramaz-
kite; Isabaldea, Mendiburu, Angiro-erreka, Legarrea, Urrutea, Re-
parazea. Gizon kaska zuri bati, "burubeltz" jarri zioten izena orain
dala gutxi. Nunbait euskal-usaia ezin baztertu.

Izenak euskaldunak, baifia euskaldunik ezin aurkitu.

Ba al dago euskal girorik iri onetan? Auxe galdetzen nuen nik.
Beti erantzun berdifia; "Ori ez dakigu emen zer dan". Bizpairu al-
diz izan arren, saiatu nintzan zeozer jakiten. Galdetu nien apaizei
ta jende ikasiei, euskal zaletasunik ote zegoan. Beti gauza berdifia
entzun bear: "Batere ez, emen ez dago ezer".

Azkeneko aldian, Daniel Orexako gazte batekin nintzala, ibi-
llaldi luxe xamar bat oifiez egiteko asmotan, sartu gificm ta bidean
dio nere gazte onek: "ez nuke erri ontatik joan nai, norbaitekin eus-
keraz mintzatu arte". Galdetu nion saltzailleari euskaldunik ba ote
zan eta bere senarra ala zala esan zigun, berez USETXIKOA (Es
teribar). Gogoz mintzatu zan gurekin euskeraz. Bi andre gipuzkoar
an ezkonduta bizi zirala adierazi zigun; aiengana agindu bat egi-
tera jocm bearra zegoela. Jocm gificm eta bi etxeko andre aiek Usur-
bilgo apaiz baten arrebak izaki, Zarautzen apaiz dagoen Erraimun
Aginagaren arrebak alegia! Ura poza gurea, bai cmdre aiena ere.
Euskeraz mintzatuz erriko kale guztietan barrena ioan gifictn. Aoiz-
tar asko agurtu genuen bidean. Bi cmdre oien senarrak esaten z-
guten erdaraz: "Euskera maite degu, baifia gure emazteek aurrei
ez die erakusten. Aita ta ama bakarrik esaten dakite". Topo egiten
degu okillearekin, Jabier Sarries bere izena. Poza artu zuen ta eus-
keraz zekizkien guztiak esan zizkigun. "Gurutze Santuaren" euske-
raz egiten egondu zcm kale erdian. Ifioren laguntzarik gabe, an ba-
lio du euskaldun izateak.

Bi gipuzkoar etxekoandre aiek deitu ginduzten, beren iamilie-

kin batera ofaldu genezan. Aiek gizaseme jatorrak. Atera zizkiguten
amar urteko ardo zaarrak, Aoitz bertakoak "Zabaltza" etxean egin-
dakoak, ezin obeak. Zabalza etxe ontako illoba jesuitak Meza be-
rria eman zuenecm bazkarian berak ainbat urte zituen ardoa atera
omen zuten.

Guk uste gabean, kafe artzera beste etxe batera, deitu gin-
duzten eta antxe bilduta zeuden erriko euskaltzale ta euskaldun
geientxuenak, danak ez. Gaueko ordu biak arte egon gifian sola-
sean. Amaseiren bat bildu gifian. An entzun genituenak!

Leenengo galdera au egin genuen. lzan al da emen beifiere

euskalgirorik? Azkeneko gerra arte oso aundia, berek ziotenez. Ba
omen ziran eundik gora euskaltzale. Abesti, dantza ta txistua ikas-
teko ta euskeraz egiteko biltzen ziren. Ba zituzten iru dantza talde ta
itzaldiak maiz euskal kulturari zegozkienak. Garfiera Aoitzetarrak
euskal kultura inguruetako errietan zabaltzen ibilli ziron. Zankotza
ta Auritzerafio dantzak erakustera joaten ziran. Gero erori zan ekai-
tza ta ...isilaldia etorri gaur arte; egiaz oso luzea.

Orain dala bost urte asi zan berriz dantza talde bat. Aiunta-
mentuak ukatu zien laguntza. Gaur berriz bere gain artu ditu.

Erru aundiak dituzte apaiz erdaldunak bidali dituztenak, baita
maisuak ere. Oiek Euskalerriaren usairik ez dute beifiere artu, be-
rea etzalako.

Gaur zer?, galdetu nien. "lkastola nai degu", azkar esan ere.
"Emen moda da aurrei izen euskaldunak jartzea, baifia orrekin ba-
karrik ez degu ezer egiten". "Apaiz euskaltzale baten bearra degu
asteko. Ez dago besterik". "Guk ez dakigu nundik nora jo. Erri on-
tan gauza orri nork eltzen dion garrantzi aundia du. Beldurra degu
danok".

Giza-seme napar, gazte ta zaar, jator auek entzuten ez gifian
aspertzen. Merezi dute ba gure laguntza.

Aoitzko euskal napar talde oni Arturo Kanpionek entzun balie,
ori poza artuko zuen!

Jose Agerre naiar euskaltzale jatorrak, emengo ilerrian dauka
ilobia euskeraz idatzita.

Iri ontan egon ondoren, bizpairu egun geroago, Danielek esa-
ten zidan: "Aoiizko euskaldun aiek ezin ditzaket aaziu. Euskalerria-
rentzat Naparroa ez da galdua, pixtuko da berriz".

